
Til minnis: Fundur með Stefáni H. Stefánssyni, framkvæmdastjóri Eignastýringasviðs 
 
Viðstödd: Stefán H. Stefánsson, Sverrir Albertsson, AFL, Eva B. Helgadóttir, hrl., Eyrún 
Anna Einarsdóttir, sjóðsstjóri. 
 
 

1. Stefán fór yfir atburðarrás síðustu daga fyrir lokun peningamarkaðssjóðs Landsvaka 
og lýsti þeirri skoðun sinni að setning neyðarlaga hefði sett af stað atburðarrás sem 
valdið hefur því tjóni á sjóðnum sem raun er. Með því að gera inneignarkröfur að 
forgangskröfum hafi skuldabréf sjóðsins í bönkunum orðið verðminni. 

 
2. Eyrún fór yfir þær ástæður sem lágu að baki því að fjármunir AFLs, sem og annarra 

safna í stýringu, hefðu ekki verið fluttir úr Peningamarkaðssjóðnum. Verð 
ríkistryggðra skuldabréfa höfðu hækkað mjög mikið, sérstaklega eftir yfirlýsingar um 
þjóðnýtingu Glitnis. Búast mátti við verðfalli á þeim eignaflokki sem varð raunin. 
Ríkisstjórnin hafði einungis gefið út yfirlýsingu um að innlán sparifjáreigenda væru 
tryggð umfram þrjár milljónir króna, lögum hafði ekki verið breytt. Fjármunir AFLs 
falla ekki undir þann flokk. Miðað við yfirlýsingar stjórnvald um að þau myndu standa 
á bak við bankana og virtust ætla að gera það með yfirlýsingu um verulega 
eiginfjáraukningu í Glitni og ofangreindar upplýsingar vorum við í áhættuminnstu 
eignaráðstöfuninni með því að halda stöðunni í Peningabréfum. 

 
3. Stefán og Eyrún fóru einnig yfir að sjóðstjórar Landsvaka hefðu unnið að því að 

minnka áhættu í sjóðunum frá upphafi árs. Miðað við yfirlýsingar stjórnvalda um að 
þau myndu standa á bak við bankana voru skuldabréf bankanna áfram metin traust 
eign. Neyðarlögin breyttu forgangsröðun krafna, innlán tekin framfyrir almennar 
skuldabréfakröfur, kom sú ráðstöfun illa við hlutdeildarskírteinishafa Peningabréfa 
Landsbankans, leikreglunum var í raun breytt eftir á. Er hlutfall innlána og almennra 
skuldabréfa líklegasta ástæða þess að Peningabréf Landsbankans eru með lægra 
útgreiðsluhlutfall en aðrir peningamarkaðssjóðir. 

 
4. Spurður, sagði Stefán að ekki hefði verið tekin ákvörðun hjá Landsvaka um að birta 

samsetningu sjóðsins síðustu daga fyrir lokun. Sjóðirnir eru undir eftirliti 
Fjármálaeftirlitsins, innra eftirliti Landsvaka hf., innri endurskoðunar Landsvaka hf. 
og ytri endurskoðenda Landsvaka hf. Allar eignir sjóðsins voru innan leyfilegra 
vikmarka. Samkvæmt lögum um fjárfestingarsjóði má einstök eign vera 35% af 
eignum sjóðs svo framarlega sem aðrar eignir eru undir 20%. Hann sagði að um 33% 
eigna sjóðsins hefði verið í skuldabréfum KB banka. 

 
5. Ákvörðun um lokun sjóðsins og uppgjör var tekin af stjórn Landsvaka að tilmælum 

Fjármálaeftirlitsins.  Þá ákvörðun er eingöngu hægt að taka af stjórn Landsvaka hf.  
 

6. Spurður sagði Stefán að það hefði hópur fólks komið að verðmati eigna 
peningamarkaðssjóðsins f.h. sjóðsins, starfsmenn og stjórn Landsvaka hf. og óháðir 
ytri endurskoðendur (þ.e. ekki endurskoðunarfélag Landsvaka hf.).  Innra eftirlit og 
ytri endurskoðendur Landsvaka hf. komu uppgjöri og lokafrágangi sjóðsins. 

7. Spurður sagði Stefán að Landsbankinn hefði keypt stóran hluta af eignum 

peningarmarkaðssjóðsins og að hann teldi að gott verð hefði fengist fyrir þær miðað 
við markaðsaðstæður. Hluti eigna var seldur annað og viðræður um viðskipti áttu sér 
stað við annan banka.   
 

8. Stefán staðfesti að mati Landsvaka hf. hefðu einhver skuldabréf verið metin verðlaus 
en að safnið hafi verið metið í heild sinni. Þau bréf væru nú í eigu LÍ. 
 

9. Varðandi þrálátan orðróm um að aðilar tengdir bankanum eða sjóðnum hefðu leyst út 
háar fjárhæðir síðustu dagana – sagði Stefán að það væri ekki rétt, ekki hafi hann heyrt 
þær sögusagnir. Óháðir ytri endurskoðendur eru með lista yfir öll viðskipti og eru að 
ósk skilanefndar og FME að yfirfara öll viðskipti tengdra aðila. 
 

10. Stefán staðfesti að síðustu viku í rekstri sjóðsins hefðu um 60 milljarðar verið 
innleystir. Spurður hvort það hefði ekki verið ástæða til að frysta sjóðinn til að gæta 
jafnræðis allra sjóðsfélaga – sagði hann engar forsendur hafa legið þess til stuðnings. 
 

11. Salb spyr um upplýsingar um samsetningu, verðmat og innlausnir. Stefán sagði að til 
greina kæmi að birta á vefnum upplýsingar um eignir sjóðsins í lokin til að gæta 
jafnræðis, en ákvörðun um það hefur ekki verið tekin – en taldi ýmis vandamál á að 
svara öllum sjóðsfélögum allar umbeðnar upplýsingar. 
 

12. Eva vakti athygli á að það gæti verið gott fordæmi til að auka traust fólks á 
fjármálastofnunum – að leggja fram upplýsingar. Hún fór einnig yfir stöðu þeirra sem 
þurfa að svara skjólstæðingum sínum um tapað fé – og fá engar skýringar frá 
umsjónaraðilum peninganna þ.e. Landsbankanum. 
 

13. Salb ítrekaði óskir AFLs um upplýsingar sbr. bréf og tölvupósta hans og Evu. Benti LÍ 
á að í vændum væru sennilega lögsóknir frá fjölda aðila sem hagsmuna ættu að gæta. 
Ennfremur að AFL hefði falið lögmanni félagsins að krefja upplýsinganna með 
atbeina dómstóla ef það þyrfti. 

 
 
 
Upplýsingar er AFL krefst eru: 
 

1. Skjöl er tengjast ákvörðun um að loka sjóðnum og gera upp. 
2. Verkferlar og reglur við verðmat eigna. 
3. Samsetning eigna við lok sjóðsins og breytingar á eignasamsetningu síðustu vikur fyrir 

lok hans. 
4. Innlausnir síðasta mánuð fyrir lok sjóðsins og upplýsingar um könnun á tengslum 

hárra innlausna við LÍ eða aðra aðila í bankakerfinu. 
5. Upplýsingar um kaupverð á einstökum hlutum. 
6. Upplýsingar um eignir sem metnar voru verðlausar – og hvar þær eru vistaðar nú. 
7. Ennfremur verður Fjármálaeftirlitið krafið upplýsinga um verkferla og ábyrgð við 

lokun sjóðanna og hvort jafnræðisreglu hafi verið gætt við uppgjör mismunandi sjóða. 
 
 


